
2017 ԹՎԱԿԱՆԻ N  -Ն
 
ԱՐՏԱՔԻՆ ԱՌԵՎՏՐԻ (ԲԱՑԱՌՈՒԹՅԱՄԲ ԵԱՏՄ ԱՆԴԱՄ-ԵՐԿՐՆԵՐԻ ՀԵՏ) ՈԼՈՐՏՈՒՄ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՍԱՀՄԱՆԱՓԱԿՈՒՄՆԵՐԻ ԵՆԹԱԿԱ ԱՊՐԱՆՔՆԵՐԻ ՑԱՆԿԸ, ԱՐՏԱՔԻՆ ԱՌԵՎՏՐԱՅԻՆ ՆՊԱՏԱԿՈՎ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ  
 
Համաձայն «Առևտրի և ծառայությունների մասին» Հայաստանի Հանրապետության օրենքի 2-րդ հոդվածի 25-րդ պարբերության ու 2.1 հոդվածի 1-ին և 4-րդ մասերի`   Հայաստանի Հանրապետության կառավարությունը որոշում է.

1. Սահմանել Հայաստանի Հանրապետությունում արտաքին առևտրի (բացառությամբ ԵԱՏՄ անդամ-երկրների հետ) ոլորտում արտահանման և/կամ ներմուծման սահմանափակումների ենթակա ապրանքների ցանկը` համաձայն N 1 հավելվածի:

2. Սահմանել արտաքին առևտրային (բացառությամբ ԵԱՏՄ անդամ-երկրների հետ)  նպատակով արտահանման և/կամ ներմուծման հավաստագրերի տրամադրման կարգը` համաձայն N 2 հավելվածի:

3. Սույն որոշումն ուժի մեջ է մտնում ԱՏԳ ԱԱ 4101, ԱՏԳ ԱԱ 4102՝ բացի տվյալ խմբի 1գ ծանոթագրությամբ բացառվածներից և ԱՏԳ ԱԱ 4103 ծածկագրին դասվող՝ բացի տվյալ խմբի 1բ կամ 1գ ծանոթագրությամբ բացառվածներից, ապրանքային ծածկագրերին դասվող ապրանքների արտահանման (բացառությամբ ԵԱՏՄ անդամ-երկրներ) հավաստագիր տալու համար պետական տուրք սահմանելու վերաբերյալ Պետական տուրքի մասին ՀՀ օրենքն ուժի մեջ մտնելու պահից:
Հավելված N 1
ՀՀ կառավարության N -Ն որոշման
Ց Ա Ն Կ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՐՏԱՔԻՆ ԱՌԵՎՏՐԻ (ԲԱՑԱՌՈՒԹՅԱՄԲ ԵԱՏՄ ԱՆԴԱՄ-ԵՐԿՐՆԵՐԻ ՀԵՏ) ՈԼՈՐՏՈՒՄ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՍԱՀՄԱՆԱՓԱԿՈՒՄՆԵՐԻ  ԵՆԹԱԿԱ ԱՊՐԱՆՔՆԵՐԻ

	N
	Ապրանքի

ԱՏԳ ԱԱ ծածկագիրը
	ԱՏԳ ԱԱ 4101;4102;4103 ծածկագրերին դասվող ապրանքի անվանումը
	Արտահանում

և/կամ ներմուծում
	Արտահանման երկիր և/կամ Արտահանող երկիր
	Արտաքին առևտրի իրականացումը թույլատրող փաստաթուղթ
	Արտաքին առևտրի իրականացումը թույլատրող փաստաթուղթ տրամադրող լիազոր մարմին

	1. 
	4101
	Խոշոր եղջերավոր անասունների (ներառյալ գոմեշների) 

կամ ձիազգի կենդանիների (շոգեխոնավ կամ 

աղադրված, չորացրած, մոխրած, աղջրած կամ այլ 

կերպ պահածոյացված, բայց չդաբաղած, 

չմագաղաթացրած կամ հետագա մշակման 

չենթարկված) չմշակված մորթեր՝ մազածածկույթով կամ 

առանց մազածածկույթի, կրկնորդված կամ 

չկրկնորդված՝
	Արտահանում
	Համապատասխան երկիրը, բացառությամբ` ԵԱՏՄ անդամ-երկրների
	Հավաստագիր
	ՀՀ գյուղատնտեսության նախարարության սննդամթերքի անվտանգության պետական ծառայություն

	2. 
	4102
	Ոչխարների չմշակված մորթեր կամ գառների 

մորթիկներ (թարմ կամ աղադրված, չորացրած, 

մոխրած, աղջրած կամ այլ կերպ պահածոյացված, բայց 

չդաբաղած, չմագաղաթացրած կամ հետագա մշակման 

չենթարկած)՝ բրդյա ծածկույթով կամ առանց բրդյա 

ծածկույթի, կրկնորդված կամ չկրկնորդված՝ բացի տվյալ 

խմբի 1գ ծանոթագրությամբ բացառվածներից
	Արտահանում
	Համապատասխան երկիրը, բացառությամբ` ԵԱՏՄ անդամ-երկրների
	Հավաստագիր
	ՀՀ գյուղատնտեսության նախարարության սննդամթերքի անվտանգության պետական ծառայություն

	3. 
	4103
	Այլ չմշակված մորթեր (թարմ կամ աղադրված, 

չորացրած, մոխրած, աղջրած կամ այլ կերպ 

պահածոյացված, բայց չդաբաղած, չմագաղաթացրած 

կամ հետագա մշակման չենթարկած)՝ մազածածկույթով 

կամ առանց մազածածկույթի, կրկնորդված կամ 

չկրկնորդված՝ բացի տվյալ խմբի 1բ կամ 1գ 

ծանոթագրությամբ բացառվածներից
	Արտահանում
	Համապատասխան երկիրը, բացառությամբ` ԵԱՏՄ անդամ-երկրների
	Հավաստագիր
	ՀՀ գյուղատնտեսության նախարարության սննդամթերքի անվտանգության պետական ծառայություն


Հավելված N 2
ՀՀ կառավարության N -Ն որոշման
ԿԱՐԳ

ԱՐՏԱՔԻՆ ԱՌԵՎՏՐԱՅԻՆ ՆՊԱՏԱԿՈՎ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ
1. Սույն կարգով կարգավորվում են արտաքին առևտրային նպատակով սույն որոշման Հավելված N 1-ով սահմանված ցանկով նախատեսված ապրանքների արտահանման և/կամ ներմուծման հավաստագրերի (այսուհետ՝ հավաստագիր) տրամադրման կարգի հետ կապված հարաբերությունները:

2. Հավաստագիր ստանալու համար իրավաբանական կամ ֆիզիկական անձինք կամ անհատ ձեռնարկատերերը (այսուհետ` դիմումատու) թղթային կամ էլեկտրոնային եղանակով լիազոր մարմին են ներկայացնում` 

1) դիմում` համաձայն N 1 ձևի 

2) պետական տուրքի վճարման անդորրագրի պատճեն (եթե նոր հավաստագիր տրամադրվում է գործող հավաստագրում տեղ գտած` վճարման ենթակա պետական տուրքի մեծության վրա չազդող տվյալների փոփոխության դեպքում) կամ պետական վճարումների էլեկտրոնային համակարգի կողմից գեներացված անդորրագիրը կամ գեներացված անդորրագրի 20-նիշանոց ծածկագիրը
3. Դիմումատուին լիազոր մարմնի կողմից հավաստագիրը տրամադրվում է դիմումի` լիազոր մարմնում մուտք լինելու օրվանից երեք աշխատանքային օրվա ընթացքում` բացառությամբ սույն կարգի 5-րդ և 6-րդ կետերով նախատեսված դեպքերի:

4. Ներկայացված փաստաթղթերը համարվում են թերի, եթե`

1) բացակայում է ներկայացված փաստաթղթերից որևէ մեկը

2) ներկայացված փաստաթղթերում առկա են անճշտություններ

5. Սույն կարգի 2-րդ կետում նշված փաստաթղթերը թերի լինելու դեպքում լիազոր մարմինը փաստաթղթերը ստանալուց հետո  երկու աշխատանքային օրվա ընթացքում պատշաճ ձևով այդ մասին ծանուցում է դիմումատուին և առաջարկում վերջինիս վերացնել թերությունները պատշաճ ձևով ծանուցելուց հետո երկու աշխատանքային օրվա ընթացքում:

6. Լիազոր մարմնի կողմից հավաստագիր ստանալու մասին դիմումը մերժվում է, եթե ներկայացված փաստաթղթերը չեն համապատասխանում սույն կարգի 2-րդ կետով նշված պահանջներին, կամ ներկայացված փաստաթղթերն ակնհայտ կեղծ են կամ խեղաթյուրված, կամ չեն համալրվել սույն կարգի 5-րդ կետով նախատեսված ժամկետում: 

7. Հավաստագիր ստանալու վերաբերյալ դիմումի մերժման մասին տեղեկացվում է դիմումատուին թղթային կամ էլեկտրոնային եղանակով մերժման մասին որոշում կայացնելուց հետո երկու աշխատանքային օրվա ընթացքում` նշելով մերժման հիմքերը: 
8. Լիազոր մարմինը հավաստագրերի  հաշվառման համար վարում է գրանցամատյան, որը կարող է վարվել նաև էլեկտրոնային եղանակով` համաձայն լիազոր մարմնի կողմից հաստատված ձևաչափի:

     9. Հավաստագիրը ձևակերպվում և հաստատվում է 2 օրինակից, որից 1 օրինակը տրվում է դիմումատուին կամ դիմումատուի լիազոր անձին, իսկ մեկ օրինակը պահվում է լիազոր մարմնում՝ համաձայն N 2 ձևի:

   10. Դիմումատուի կողմից հավաստագրի բնօրինակի ոչնչանալու կամ էապես վնասվելու դեպքում դիմումատուի գրավոր դիմումի հիման վրա լիազոր մարմնի կողմից կարող է դիմումատուին տրամադրվել հավաստագրի կրկնօրինակը (պատճեն), որը ձևակերպվում է այնպես, ինչպես բնօրինակը, և պարունակում է «Կրկնօրինակ» գրառումը։
11. Հավաստագրի գործողության ժամկետը չի կարող գերազանցել մեկ տարին` դրա գործողության մեջ մտնելու օրվանից հաշվարկված։

12. Գործող հավաստագրում տեղ գտած տվյալների փոփոխության (եթե փոփոխվում են այնպիսի տվյալներ, որոնք չեն ազդում վճարման ենթակա պետական տուրքի մեծության վրա) դեպքում արտահանողի և/կամ ներմուծողի դիմումի հիման վրա կարող է տրամադրվել նոր հավաստագիր, որի գործողության ժամկետը նույնն է, ինչ փոխարինված հավաստագրինը:

 
Ձև N 1 

Դ Ի Մ ՈՒ Մ
ԱՐՏԱՔԻՆ ԱՌԵՎՏՐԱՅԻՆ (ԲԱՑԱՌՈՒԹՅԱՄԲ ԵԱՏՄ ԱՆԴԱՄ-ԵՐԿՐՆԵՐԻ ՀԵՏ) ՆՊԱՏԱԿՈՎ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ  ՄԱՍԻՆ

 
	1. Դիմումատու`  ____________________________________

	(կազմակերպության անվանումը կամ ֆիզիկական անձի կամ անհատ ձեռնարկատիրոջ անուն ազգանունը, գտնվելու վայրը կամ բնակության վայրը, հեռախոսահամարը, էլ․ հասցե)


2. Անձնական տվյալներ____________________________________

(իրավաբանական անձի դեպքում` գրանցման համարը, ԱՁ-ի դեպքում` ՀՎՀՀ, ֆիզիկական անձի դեպքում` անձը հաստատող փաստաթուղթ)

 Խնդրում եմ տրամադրել հավաստագիր_______________________համար
	 Ապրանքի
անվանումը
	Ապրանքի
ծածկագիրը` ըստ Եվրասիական տնտեսական միության ԱՏԳ ԱԱ-ի
	Չափի
միավորը
	Քանակը
	Նախատեսվող արտահանման և/կամ ներմուծման ժամանակահատվածը
	Արտահանվող և/կամ ներմուծող երկիր

	1
	2
	3
	4
	5
	6

	 
	 
	 
	 
	
	


Սույնով հայտարարում եմ, որ ներկայացված տվյալները հավաստի են, և կրում ենք պատասխանատվություն՝ ներկայացված փաստաթղթերի և տվյալների հավաստիության համար:

	   ԴԻՄՈՒՄԱՏՈՒ` ____________________________ 
	 ________________________

	       (ստորագրությունը)
	     (անունը, ազգանունը)

	
	 

	_______ _____________________ 20 թ
	

	
	

	
	


	Ձև 2
ՀՀ կառավարության N-Ն որոշման

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ԾԱՌԱՅՈՒԹՅՈՒՆ 


	
	ԱՐՏԱՔԻՆ ԱՌԵՎՏՐԱՅԻՆ ՆՊԱՏԱԿՈՎ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ

ՀԱՎԱՍՏԱԳԻՐ
Հավաստագրի

 համարը՝

	1. Դիմումատու
	

	2. Արտահանվող և/կամ ներմուծող երկիր

	

	3․ Ապրանքի անվանումը և ծածկագիրը 
	 4․ Ապրանքի քանակը

	
	 5.Արտահանման և/կամ ներմուծման  ժամանակահատվածը

	6․ Ամսաթիվը՝
7․ ՀՀ գյուղատնտեսության նախարարության սննդամթերքի անվտանգության պետական ծառայություն
 

(Ստորագրություն)                                        Կնիք՝


	8․ Լրացուցիչ տեղեկություն
	


ՀԻՄՆԱՎՈՐՈՒՄ

«ԱՐՏԱՔԻՆ ԱՌԵՎՏՐԻ ՈԼՈՐՏՈՒՄ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՍԱՀՄԱՆԱՓԱԿՈՒՄՆԵՐԻ ԵՆԹԱԿԱ ԱՊՐԱՆՔՆԵՐԻ ՑԱՆԿԸ,  ԱՐՏԱՔԻՆ ԱՌԵՎՏՐԱՅԻՆ ՆՊԱՏԱԿՈՎ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը

Սույն նախագծի ընդունումը պայմանավորված է «Առևտրի և ծառայությունների մասին» ՀՀ օրենքի 2-րդ հոդվածով սահմանված արտաքին առևտրի ոլորտում արտահանման և/կամ ներմուծման սահմանափակումների մեխանիզմի կիրառման անհրաժեշտությամբ։ 

2. Ընթացիկ իրավիճակը և խնդիրները

Ներկայումս տարբեր երկրներից, հիմնականում` Թուրքիայից Հայաստանի Հանրապետություն է ներմուծվում մեծ ծավալներով կաշվետեսակներ, որտեղ նկատվում է նաև աճի միտումներ, իսկ Հայաստանի Հանրապետությունից մեծ ծավալով արտահանվում է խոշոր եղջերավոր անասունների անմշակ մորթիներ: 

Վերլուծությունները ցույց են տվել, որ Հայաստանի Հանրապետությունից արտահանվում է կաշեգործության համար անհրաժեշտ հումքը, որը վերամշակվում և կրկին ներմուծվում է: Մինչդեռ հումքային բազայի հնարավորությունները դեռևս չեն օգտագործվում իրենց ամբողջ հզորությամբ: 

Կատարված ուսումնասիրությունները ցույց են տալիս, որ սկզբնական հումքի արտահանման սահմանափակման պայմաններում ներքին շուկայում սկզբնական հումքի  1 տոկոս նվազման և արտադրողներին համապատասխան որակով և ծավալներով մատչելի դառնալու դեպքում, կաշվի և կոշիկի  արտադրության ծավալներն ավելանում են շուրջ 16.1 տոկոսով, կոշիկի արտադրությունից ստացված շահույթը՝ 29.7 տոկոսով, և համապատասխան արտադրատեսակների գծով պետական բյուջեի եկամուտները՝ 5.9 տոկոսով:  

3. Տվյալ բնագավառում իրականացվող քաղաքականությունը

Ներկայումս ՀՀ կառավարության կողմից գործուն քայլեր են կատարվում` ուղղված ներմուծման փոխարինման խթանմանը, այդ թվում` Թուրքիայից ներմուծված ապրանքների մասով: 

Սույն որոշման ընդունումը հնարավորություն կտա շուկայավարման մեխանիզմներով սահմանափակումներ կիրառել այնպիսի արտադրատեսակների նկատմամբ, որոնք կարելի է արտադրել մեր երկրում` խթանելով տեղական արտադրությունը, օգտագործելով և զարգացնելով առկա հնարավորությունները: 

4. Կարգավորման նպատակը և բնույթը

Սույն նախագծով առաջարկվող արտահանման և/կամ ներմուծման հավաստագրերի նախատեսումը բխում է «Առևտրի և ծառայությունների մասին» ՀՀ օրենքի 2.1 հոդվածով սահմանված դրույթներից, համաձայն որոնց` սահմանափակումների ենթակա ապրանքներ արտահանելու և/կամ ներմուծելու համար Հայաստանի Հանրապետության կառավարության սահմանած լիազոր մարմնի կողմից տրվում են արտաքին առևտրային նպատակով ապրանքներ արտահանելու կամ ներմուծելու հավաստագրեր և հավաստագրերի տրամադրման համար գանձվում է պետական տուրք՝ օրենքով նախատեսված կարգով և չափով։

Կարգավորումը համապատասխանում է Առևտրի Համաշխարհային Կազմակերպության (ԱՀԿ) Մաքսերի և առևտրի գլխավոր համաձայնագրի (ՄԱԳՀ) հոդված XX-ով սահմանվող ընդհանուր բացառությունների թ) կետին: Ըստ ՄԱԳՀ հոդված XX-ի թ) կետի` ԱՀԿ անդամ երկրները կարող են կիրառել այնպիսի սահմանափակումներ տեղական հումքի արտահանումների նկատմամբ, որոնք անհրաժեշտ են տեղական վերամշակող արդյունաբերական ճյուղին այդպիսի հումքի զգալի քանակներով ապահովելու համար այնպիսի ժամանակահատվածներում, երբ այդպիսի հումքի ներքին գինը համաշխարհային գնից ցածր է պահվում` որպես կառավարության կայունացման ծրագրի մաս: Ընդ որում` այդ սահմանափակումները չեն գործում այնպես, որ մեծացնեն այդ արդյունաբերական ներքին ճյուղի արտահանումները կամ դրան տրամադրվող պաշտպանությունը, և չեն շեղվում խտրականություն չդնելու վերաբերյալ ՄԱԳՀ դրույթներից:

5. Նախագծի մշակման գործընթացում ներգրավված ինստիտուտները և անձինք

      ՀՀ տնտեսական զարգացման և ներդրումների նախարարություն:

6. Ակնկալվող արդյունքը

Ներքին արտադրողի համար հումքային բազայի ապահովում, երբեմնի զարգացած ենթաճյուղի վերականգնում, տեղական արտադրության զարգացում` նոր աշխատատեղերի ստեղծում, լրացուցիչ ավելացված արժեքի ստեղծում և սոցիալ-տնտեսական վիճակի բարելավում:

7. Այլ տեղեկություններ (եթե այդպիսիք առկա են)
ՏԵՂԵԿԱՆՔ

«ԱՐՏԱՔԻՆ ԱՌԵՎՏՐԻ ՈԼՈՐՏՈՒՄ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՍԱՀՄԱՆԱՓԱԿՈՒՄՆԵՐԻ ԵՆԹԱԿԱ ԱՊՐԱՆՔՆԵՐԻ ՑԱՆԿԸ,  ԱՐՏԱՔԻՆ ԱՌԵՎՏՐԱՅԻՆ ՆՊԱՏԱԿՈՎ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջանում

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է
3. Այլ տեղեկություններ (եթե այդպիսիք առկա են)
ՏԵՂԵԿԱՆՔ

«ԱՐՏԱՔԻՆ ԱՌԵՎՏՐԻ ՈԼՈՐՏՈՒՄ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՍԱՀՄԱՆԱՓԱԿՈՒՄՆԵՐԻ ԵՆԹԱԿԱ ԱՊՐԱՆՔՆԵՐԻ ՑԱՆԿԸ,  ԱՐՏԱՔԻՆ ԱՌԵՎՏՐԱՅԻՆ ՆՊԱՏԱԿՈՎ ԱՐՏԱՀԱՆՄԱՆ ԵՎ/ԿԱՄ ՆԵՐՄՈՒԾՄԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

«Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը,  արտաքին առևտրային նպատակով արտահանման և/կամ ներմուծման հավաստագրերի տրամադրման կարգը հաստատելու մասին» ՀՀ կառավարության որոշման նախագծի ընդունման կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

ԱՄՓՈՓԱԹԵՐԹ 

«ԱՐՏԱՔԻՆ ԱՌԵՎՏՐԻ ՈԼՈՐՏՈՒՄ ՍԱՀՄԱՆԱՓԱԿՈՒՄՆԵՐԻ ԵՎ ԱՐԳԵԼՔԻ ԵՆԹԱԿԱ ԱՊՐԱՆՔՆԵՐԻ ՑԱՆԿԸ, ԱՐՏԱՔԻՆ ԱՌԵՎՏՐԱՅԻՆ ՆՊԱՏԱԿՈՎ ԱՐՏԱՀԱՆՄԱՆ ԿԱՄ ՆԵՐՄՈՒԾՄԱՆ ՀԱՎԱՍՏԱԳՐԵՐԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	

	ՀՀ առողջապահության նախարարություն

N ԼԱ/11.1/14577-16
2016-12-27
	Ի պատասխան Ձեր 22.12.2016թ. թիվ 05/11.4/11091-16 գրության` ուսումնասիրելով «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» ՀՀ կառավարության որոշման նախագիծը, հայտնում եմ հետևյալը.


1. Առաջարկում եմ «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» ՀՀ կառավարության որոշման նախագծի (այսուհետ` Նախագիծ) հավելված 2-ով հաստատված կարգի (այսուհետ` Կարգի) 2-րդ կետի` 2-րդ ենթակետում «պատճեն» բառից հետո ավելացնել «կամ պետական վճարումների էլեկտրոնային համակարգի կողմից գեներացված անդորրագիրը կամ գեներացված անդորրագրի 20-նիշանոց ծածկագիրը» բառերը:

2. Կարգի 10-րդ կետն անհրաժեշտ է համապատասխանեցնել «Եվրասիական տնտեսական միության մասին» պայմանագրի հավելված 7-ի հավելվածի 27-րդ կետին, ըստ որի թույլտվության գործողության ժամկետը սահմանափակվում է այն օրացուցային տարով, որի ընթացքում տրամադրվել է թույլտվությունը։

3. Կարգի Ձև 1-ի 1-ին կետում «գտնվելու վայրը» բառից հետո անհրաժեշտ է ավելացնել «կամ բնակության վայրը» բառերը:

4. Առաջարկվում է Կարգում սահմանել դրույթ, ըստ որի թույլտվությունը կարող է տրամադրվել նաև թույլտվության բնօրինակը ստանալու համար օրենքով սահմանված կարգով գրավոր լիազորագիր ունեցող դիմումատուի ներկայացուցչին:

5. Առաջարկվում է Կարգով կանոնակարգել նաև թույլտվության կրկնօրինակի տրամադրման վերաբերյալ հարաբերություններ:
	Ընդունվել է


	Կատարվել են համապատասխան փոփոխություններ:

	ՀՀ գյուղատնտեսության նախարարություն

ԻԱ/ԳԱ-1/10306-16 

2016-12-29
	
Քննության առնելով  <<Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին>> ՀՀ կառավարության որոշման նախագիծը՝ առաջարկում եմ հետևյալը.

1. նախաբանում <<2.1 հոդվածի 4-րդ մասի>> բառերը փոխարինել << 2.1 հոդվածի 1-ին և 4-րդ մասերի>> բառերով՝ հաշվի առնելով, որ <<Առևտրի և ծառայությունների մասին>> ՀՀ օրենքի 2.1 հոդվածի 4-րդ մասը վերաբերում է միայն արտաքին առևտրային նպատակով ապրանքներ արտահանելու և (կամ) ներմուծելու լիցենզիաների, թույլտվությունների և հավաստագրերի տրամադրման կարգին,
	Ընդունվել է
	Կատարվել են համապատասխան փոփոխություններ:

	
	2. 1-ին կետով հաստատվող N 1 հավելվածում և նախագծին կից ներկայացված ձև 2-ում <<ՀՀ գյուղատնտեսության նախարարություն>> բառերը փոխարինել <<ՀՀ գյուղատնտեսության նախարարության սննդամթերքի անվտանգության պետական ծառայություն>> բառերով,
	Ընդունվել է
	Կատարվել են համապատասխան փոփոխություններ:

	
	3. 2-րդ կետով հաստատվող N 2 հավելվածի 7-րդ կետը և նախագծին կից ներկայացված ձև 2-ի վերնագիրը համապատասխանեցնել միմյանց,
	Չի ընդունվել
	Նշված կետում համապատասխանեցման անհրաժեշտությունը բացակայում է:

	
	4. 2-րդ կետով հաստատվող N 2 հավելվածի 11-րդ կետում <<արտահանողի>> բառից հետո լրացնել <<և/կամ ներմուծողի>> բառերը:
	Ընդունվել է
	Կատարվել են համապատասխան փոփոխություններ:

	ՀՀ ֆինանսների նախարարություն 
01/2-4/217-17 

2017-01-12
	2016 թվականի դեկտեմբերի 22-ի Ձեր թիվ 05/11.4/11091-16 գրությամբ ներկայացված` «Արտաքին առևտրի ոլորտում ար​տա​հանման և (կամ) ներմուծման սահմանափակումների ենթակա ապրանքների ցանկը, ար​տա​քին առևտրային նպատակով արտահանման կամ ներմուծման հավաստագրերի տրա​մա​դրման կարգը հաստատելու մասին» ՀՀ կառավարության որոշման նախագծի վե​րա​բե​րյալ հայտնում ենք հետևյալը: 

1. Նախագծով հաստատվում է արտաքին առևտրի ոլորտում արտահանման և (կամ) ներ​մուծման սահմանափակումների ենթակա ապրանքների ցանկը: Նախագծի նախա​բա​նում հղում է կատարվում «Առևտրի և ծառայությունների մասին» ՀՀ օրենքի 2.1-րդ հոդվածի 4-րդ մասին, սակայն նշված հոդվածում սահմանափակումների ենթակա ապրանքների ցանկը հաստատելու լիազորություն նախատեսված չէ: 

2. Առաջարկում ենք նախագծի 2-րդ կետով նախատեսել նաև հավաստագիր ստանալու համար պետական տուրքի վճարման փաստը էլեկտրոնային համակարգի միջոցով ստու​գելու հնարավորություն:
	Ընդունվել է
	Կատարվել են համապատասխան փոփոխություններ

	ՀՀ բնապահպանության նախարարություն

2/05.3/20262-16 
2016-12-27
	Ի պատասխան Ձեր 22.12.2016թ. N 05/11.4/11091-16 գրության հայտնում եմ,  որ ՀՀ բնապահպանության նախարարությունը «Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի և «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» Հայաստանի Հանրապետության կառավարության որոշման նախագծերի վերաբերյալ առարկություններ և առաջարկություններ չունի:
	Ընդունվել է ի գիտություն
	

	ՀՀ Միջազգային տնտեսական ինտեգրման և բարեփոխումների նախարարություն

N 01/07/4406-16
2016-12-29


	Ի պատասխան Ձեր՝ ս.թ. դեկտեմբերի 22-ի թիվ 05/11.4/11091-16 գրության՝  հայտնում ենք Ձեզ, որ «Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի և «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» Հայաստանի Հանրապետության կառավարության որոշման նախագծերի վերաբերյալ Հայաստանի Հանրապետության միջազգային տնտեսական ինտեգրման եւ բարեփոխումների նախարարությունը առաջարկություններ և դիտողություններ  չունի:
	Ընդունվել է ի գիտություն
	

	ՀՀ արդարադատության նախարարություն

N 01/14/17332-16
2016-12-22

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման և/կամ ներմուծման հավաստագրերի տրամադրման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ
        1.Նախագծի նախաբանում հղոմ է արված «Առևտրի և ծառայությունների մասին» ՀՀ օրենքի 2.1 հոդվածին, որով սահմանված են արտաքին առևտրային նպատակով ապրանքներ արտահանելու և (կամ) ներմուծելու լիցենզիաների, թույլտվությունների և հավաստագրերի տրամադրման կարգին ու պայմաններին վերաբերող դրույթներ, մինչդեռ անհրաժեշտ է նկատի ունենալ, որ ներկայացված նախագծով նախատեսվում է հաստատել նաև Հայաստանի Հանրապետությունում արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը: Այս կապակցությամբ անհրաժեշտ է նախագածի նախաբանում նշել հիշյալ ցանկի հաստատմանը վերաբերող իրավական հիմքը, մասնավորապես՝ հղում անել նաև «Առևտրի և ծառայությունների մասին» Հայաստանի Հանրապետության օրենքի 2-րդ հոդվածին՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները, համաձայն որոնց նախագծի նախաբանում արված հղումը պետք է վերաբերվի այն  իրավական  ակտերին, որոնց համաձայն կամ ի կատարումն որոնց նախատեսվում է տվյալ իրավական ակտի ընդունումը: 

       2. Նախագծի նախաբանում «4-րդ կետի» բառերն անհրաժեշտ է փոխարինել «4-րդ մասի» բառերով՝ նկատի ունենալով «Առևտրի և ծառայությունների մասին» Հայաստանի Հանրապետության օրենքի և «Իրավական ակտերի մասին» Հայաստանի Հանրապետության օրենքի 41-րդ հոդվածի դրույթները:
      3. Նախագծի թիվ 2 հավելվածում  «կարգավորվում է»  բառերն անհրաժեշտ է փոխարինել «կարգավորվում են» բառերով, իսկ «կարգը» բառը՝ «կարգի հետ կապված հարաբերությունները» բառերով` նկատի ունենալով  «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:

      4. Նախագծի թիվ 2 հավելվածի 5-րդ կետում «կերպով» բառն անհրաժեշտ է փոխարինել «ձևով» բառով: Անհրաժեշտ է հստակեցնել նաև «պատշաճ տեղեկացնելուն» և «պատշաճ ծանուցելուն» վերաբերող դրույթները՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջները, մասնավորապես՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցությունները:

      5. Նախագծի թիվ 2 հավելվածի 8-րդ կետի համաձայն նախատեսվում է, որ լիազոր մարմինը հավաստագրերի հաշվառման համար վարում է գրանցամատյան, որը կարող է վարվել նաև էլեկտրոնային եղանակով: Այս կապակցությամբ անհրաժեշտ է հստակեցնել, թե գրանցամատյանի ձևն ինչ իրավական ակտով պետք է հաստատվի:

      6. Նախագծի թիվ 1 ձևի 1-ին կետի կապակցությամբ հարկ է նկատի ունենալ, որ ֆիզիկական անձի դեպքում անհրաժեշտ է նշել վերջինիս «բնակության վայրին» առնչվող դրույթներ՝ նկատի ունենալով ՀՀ քաղաքացիական  օրենսգրքի դրույթները:

      7.Նախագծի թիվ 1 ձևում «հայտարարում ենք» բառերն անհրաժեշտ է փոխարինել «հայտարարում եմ» բառերով՝ նկատի ունենալով  «Իրավական ակտերի մասին» ՀՀ օրենքի 36-րդ հոդվածի պահանջները:
	Ընդունվել է
	Կատարվել են համապատասխան փոփոխություններ

	ՀՀ աշխատանքի և սոցիալական հարցերի նախարարություն

N ԱՊ/ԱՌՊ1/12784-16 
2016-12-27

	«Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի և «Արտաքին առևտրի ոլորտում արտահանման և/կամ ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության աշխատանքի և սոցիալական հարցերի նախարարությունը դիտողություններ և առաջարկություններ չունի:
	Ընդունվել է ի գիտություն:
	

	ՀՀ ԿԱ պետական եկամուտների կոմիտեի

01/3-2/311-17 

2017-01-11
	Ձեր 2016 թվականի դեկտեմբերի 22-ի թիվ 05/11.4/11091-16 գրությամբ ներկայացված` «Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի և «Արտաքին առևտրի ոլորտում արտահանման և (կամ) ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» ՀՀ կառավարության որոշման նախագծերի վերաբերյալ ՀՀ ԿԱ ՊԵԿ դիրքորոշումը Ձեզ է ներկայացվել ս.թ. մայիսի 30-ի թիվ 01/3-4/16553 գրությամբ: Ինչ վերաբերում է արտահանման և (կամ) ներմուծման սահմանափակումների ենթակա որոշ ապրանքներն առանձին կառավարության որոշմամբ սահմանելուն, ապա հայտնում ենք, որ այդ մոտեցումը նպատակահարմար չենք համարում` հաշվի առնելով, որ ՀՀ կառավարության 2014 թվականի դեկտեմբերի 25-ի թիվ 1524-Ն որոշմամբ նշված ոլորտը արդեն իսկ կանոնակարգված է:

Միաժամանակ, առաջարկում ենք «Արտաքին առևտրի ոլորտում արտահանման և (կամ) ներմուծման սահմանափակումների ենթակա ապրանքների ցանկը, արտաքին առևտրային նպատակով արտահանման կամ ներմուծման հավաստագրերի տրամադրման կարգը հաստատելու մասին» ՀՀ կառավարության որոշման նախագծի 2-րդ հավելվածի 11-րդ կետում նախատեսել, որ նոր հավաստագիր գործողության նույն ժամկետով տրամադրվում է, եթե փոփոխվում են այնպիսի տվյալներ, որոնք չեն ազդում վճարման ենթակա պետական տուրքի մեծության վրա: Նշված հանգամանքով պայմանավորված` առաջարկում ենք նաև նույն հավելվածի 2-րդ կետի 2-րդ ենթակետում նախատեսել, որ պետական տուրքի վճարման անդորրագրի պատճեն չի ներկայացվում, եթե նոր հավաստագիր տրամադրվում է գործող հավաստագրում տեղ գտած` վճարման ենթակա պետական տուրքի մեծության վրա չազդող տվյալների փոփոխության դեպքում:
	Ընդունվել է ի գիտություն


	Միաժամանակ տեղեկացնում ենք, որ ՀՀ կառավարության 2014 թվականի դեկտեմբերի 25-ի թիվ 1524-Ն որոշմամբ սահմանված կանոնները գործում են ԵԱՏՄ անդամ-երկրների շրջանակներում:



